
Umsögn Tabú um tillögu til þingsályktunar um lögfestingu samnings 
Sameinuðu þjóðanna um réttindi fatlaðs fólks

Tabú, feminísk fötlunarhreyfing, fagnar tillögu til þingsályktunar um lögfestingu samnings 

Sameinuðu þjóðanna um réttindi fatlaðs fólks. Við undirritaðar tökum undir með 

flutningsmönnum þingsályktunarinnar um að lögfesting sé nauðsynleg til að tryggja 

réttarstöðu fatlaðs fólks á Íslandi.

Við leggjum einnig áherslu á, líkt og flutningsmenn, að samráð verði tryggt í 

lögfestingaferlinu og að þess sé sérstaklega gætt að fatlað fólk sjálft sé í meirihluta og leiðandi 

í þeirri vinnu. Jafnframt tökum við undir það að nauðsynlegt sé að gera úrbætur á þýðingu 

samningsins áður en til lögfestingar kemur. Í slíkri vinnu verða að koma að sérfræðingar á sviði 

mannréttindalögfræði, fötlunarfræða og fötlunaraktivisma svo að grundvallarhugtök 

samningsins séu rétt þýdd og að ekki verði um efnislegar breytingar að ræða í þýðingunni, 

eins og hingað til hefur verið.

Að lokum tökum við undir með flutningsmönnum að nauðsynlegt sé að fullgilda 

valkvæðan viðauka samningsins, mikilvæga kæruleið sem fatlað fólk verður að hafa aðgengi 

að hafi það fullreynt allar leiðir innanlands til að gæta réttar síns.

